შპს „მრავალპროფილური კლინიკა კონსილიუმ მედულა“-ს
დირექტორის მოადგილეს,
ქალბატონ ანა ბოლქვაძეს
(მისამართი: თბილისი. პოლიტკოვსკაიას ქუჩა 6გ
ტელეფონი: 995597304502)
ქალბატონო ანა,

2017 წლის 25 იანვრით დათარიღებული თქვენი 7742 წერილის პასუხად, რომელიც ეხება ამბულატორიულად ნარკოტიკული საშუალების გამოყენებას ლითოტრიფსიის პროცედურის განხორციელების დროს, გაცნობებთ, რომ:
„ნარკოტიკული საშუალებების, ფსიქოტროპული ნივთიერებების, პრეკურსორების და ნარკოლოგიური დახმარების შესახებ“ საქართველოს კანონის მე-20 მუხლის თანახმად, “სპეციალურ კონტროლს დაქვემდებარებული ფარმაცევტული პროდუქტის ლეგალურ ბრუნვასთან დაკავშირებული სანებართვო საქმიანობა რეგულირდება „ლიცენზიებისა და  ნებართვების შესახებ“ საქართველოს კანონისა და მის საფუძველზე გამოცემული  კანონქვემდებარე ნორმატიული აქტების შესაბამისად (პუნქტი 1); ნებართვას არ  საჭიროებს  სამედიცინო მომსახურების გამწევი სუბიექტის მიერ სპეციალურ კონტროლს დაქვემდებარებული იმ ფარმაცევტული პროდუქტის გამოყენება, რომელიც სამედიცინო   მომსახურების ნაწილია’’ (პუნქტი 2).
 უწყებრივი სანებართვო რეესტრის მიხედვით „შპს მრავალპროფილურ კლინიკა კონსილიუმ მედულა“ (ს/ნ 4051695598) ფლობს სტაციონარული დაწესებულების ნებართვას და ნებართვის დანართებს შემდეგ საქმიანობებში: ონკოლოგია; ქირურგიული პროფილის საქმიანობა; სამეანო-გინეკოლოგიური პროფილის საქმიანობა - გინეკოლოგია; რადიოლოგიური საქმიანობა - რენტგენოლოგიური დიაგნოსტიკა; რადიოლოგია; რადიოლოგიური საქმიანობა - კომპიუტერულ-ტომოგრაფიული კვლევა; ორგანოების და ქსოვილების აღება, შენახვა, გადანერგვა; რეანიმაცია. 
„მაღალი რისკის შემცველი სამედიცინო საქმიანობის ტექნიკური რეგლამენტის დამტკიცების თაობაზე“ საქართველოს მთავრობის 359-ე დადგენილების თანახმად, ყველა პროფილის ქირურგიული საქმიანობა მიეკუთვნება ამბულატორიულად/დღის სტაციონარის პირობებში განსახორციელებელ მაღალი რისკის საქმიანობას. (აღნიშნულ საკითხთან დაკავშირებით, სააგენტოში თქვენს მიერ წარმოდგენილია შეტყობინების ფორმა კანონმდებლობით დადგენილი წესის შესაბამისად).
[bookmark: _GoBack]	ნარკოტიკული საშუალების დანიშვნის უფლება აქვს ექიმს თავისი საქმიანობის ფარგლებში. გამოყენებული ნარკოტიკული საშუალების შესახებ ინფორმაცია უნდა აისახოს ამბულატორიული პაციენტის სამედიცინო ბარათში და უნდა იყოს სააგენტოში წარმოდგენილი  „ნარკოტიკული საშუალებების, ფსიქოტროპული ნივთიერებების და პრეკურსორების ლეგალური ბრუნვის სფეროში საქართველოს შრომის, ჯანმრთელობისა და სოციალური დაცვის სამინისტროს სახელმწიფო საქვეუწყებო  დაწესებულების – სამედიცინო საქმიანობის სახელმწიფო რეგულირების  სააგენტოსათვის სავალდებულო ინფორმაციის მიწოდების სისტემის შექმნის შესახებ“ შრომის, ჯამრთელობის და სოციალური დაცვის მინისტრის 140/ნ ბრძანების შესაბამისად.

	პატივისცემით,










ასევე, საქართველოს შრომის, ჯანმრთელობისა და სოციალური დაცვის მინისტრის ბრძანება N 150/ნ-ის შესაბამისად დაწესებულებამ უნდა აწარმოოს „სტაციონარის განყოფილებაში, სასწრაფო და გადაუდებელი სამედიცინო დახმარების სამსახურში, ხანდაზმულთა, შეზღუდული შესაძლებლობის მქონე პირთა და მზრუნველობას მოკლებულ ბავშვთა დაწესებულებებში სპეციალურ კონტროლს დაქვემდებარებული სამკურნალო საშუალებების აღრიცხვის ჟურნალი (დანართი N 16).


